
 
 

 

Posted: September 18, 2023 

 

BCCS Tab Tom Muab Cov Kev Khiav Dej Num TSHIAB Rau Kev Mus Pab Tib Neeg Thaum 

Lawv Muaj Xwm Ceev Coj Los Siv 

 

Hawm Txog BCCS Cov Yim Neeg, 

 

Nyob hauv kaum ob lub hlis tag los no, Brooklyn Center Community Schools yeej tau sib zog 

los mus muab peb txoj kev saib xyuas kev ruaj ntseg thiab cov qauv ntawm kev khiav dej num 

rau kev pab tib neeg thaum lawv muaj xwm ceev kho dua tshiab lawm. Xyoo no, peb tab tom 

muab Txoj Kev Khiav Dej Num Rau Kev Pab Tib Neeg Thaum Lawv Muaj Xwm Ceev coj los siv 

nyob hauv lub xyoo kawm ntawv 2023-2034 los mus ua kom tsis muaj kev zais thaum muaj ib 

qhov xwm ceev thiab los mus ua kom muaj cov lus hais zoo ib yam thiab yooj yim rau neeg 

nkag siab. 

 

Peb yeej tau koom tes nrog lub koom haum The I Love You Guys Foundation los mus muab 

peb cov kev khiav dej num rau thaum muaj xwv ceev, cov kev khiav dej num rau kev pab tib 

neeg thaum lawv muaj xwm ceev, thiab cov lus hais txog xwm ceev kho dua tshiab (nias ntawm 

no los mus kawm kom paub ntxiv txog lub koom haum). Ntxiv rau qhov no, peb yeej tau koom 

tes nrog nroog Brooklyn Center los mus xyuas kom meej hais tias peb cov kev khiav dej num 

thaum muaj xwm ceev yeej khiav tau zoo li los sis zoo tshaj cov qauv uas lub nroog pom zoo 

kom muaj. 

 

Cov neeg ua hauj lwm twb tau mus kawm nyob rau lub hlis tag los no kom lawv paub hais tias 

saib lawv yuav ua li cas thaum muaj xwm ceev thiab peb yeej yuav muaj kev qhia thiab kev 

xyaum nyob hauv tsev kawm ntawv ntau ntau zaus nyob hauv lub xyoo. Yav tom ntej, peb npaj 

hais tias peb yuav muab cov lo lus nram qab no coj los siv rau thaum muaj xwm ceev: 

 

NYOB TWB YWM 

“Nyob Twb Ywm” yog lo lus uas peb yuav muab siv rau thaum cov me nyuam kawm 

ntawv thiab cov neeg ua hauj lwm yuav tau nyob twb ywm hauv cov chav qhia ntawv 

vim ib qhov teeb meem/ib yam dab tsi nyob hauv lub tsev kawm ntawv. Nyob hauv 

chav qhia ntawv, hnub kawm ntawv yuav muaj zoo li qub mus txog thaum peb muab qhov kev 

txwv tso tseg lawm. 

 

KEV RUAJ TSEG 

“Kev Ruaj Ntseg” yog lo lus uas peb yuav muab siv rau thaum muaj ib qhov teeb 

meem uas ntxim yuav muaj neeg ua phem nyob sab nraud ntawm lub tsev kawm 

ntawv. Peb yuav muab txhua lub qhov rooj kaw kom muaj kev ruaj tseg thiab txwv 

txoj kev uas cov neeg sab nraud yuav nkag tau mus rau hauv lub tsev kawm ntawv. Thaum lub 

https://iloveuguys.org/

sij hawm yuav ceev kom muaj kev nyab xeeb, peb yeej tseem yuav muaj kev qhia ntawv zoo li 

qub nyob nyob hauv rau hnub kawm ntawv ntawd. 

 

 

MUAB XAUM KAW TSEG 

“Muab Xaum Kaw Tseg” yog lo lus uas peb yuav muab siv rau thaum nws muaj ib 

yam phem uas ntxim yuav muaj nyob rau hauv lub tsev kawm ntawv los sis ib qhov 

teeb meem uas ntxim yuav muaj nyob ze lub tsev kawm ntawv. Peb yuav muab txhua 

lub qhov rooj nkag mus rau hauv lub tsev kawm ntawv kaw, tsis pub cov neeg sab nraud nkag 

nkag tau mus, thiab peb yuav muab txhua yam hauj lwm hauv lub tsev kawm ntawv tso tseg.  

 

HAIS KOM NEEG KHIAV TAWM 

“Hais Kom Neeg Khiav Tawm” yog lo lus uas peb yuav muab siv rau thaum muaj ib 

qhov teeb meem uas peb pom hais tias lub tsev kawm ntawv yuav tsis muaj kev 

nyab xeeb. Peb yuav hais kom txhua tus me nyuam kawm ntawv thiab cov neeg ua 

hauj lwm khiav tawm ntawm lub qhov rooj uas nyob ze lawv tshaj thiab kom sawv daws mus sib 

sau nyob ntawm ib lub chaw uas qhia ua ntej kom sawv daws mus sib sau. 

 

 

CHAW SO 

“Chaw So” yog lo lus uas peb yuav muab siv rau thaum muaj huab cua los sis ib cov 

teeb meem nyob ncig ntawm ntawm lub tsev kawm ntawv uas yuav ua kom tsis muaj 

kev nyab xeeb nyob sab nraud ntawm lub tsev kawm ntawv thiab yuav tsum tau 

muaj ib lub tsev los sis chaw rau sawv daws mus so. 

 

 

Thaum peb pib muab cov kev khiav dej num ntawm no coj los siv ntxiv mus, peb yuav muaj ib 

lub chaw nyob hauv lub vas sab rau cov yim neeg thiab cov pej xeem mus saib. Yog koj muaj 

lus nug dab tsi hais txog cov kev khiav hauj lwm tshiab ntawm no, thov nug mus rau tus thawj 

coj ntawm koj lub tsev kawm ntawv los sis lub chaw khiav hauj lwm rau koj koog tsev kawm 

ntawv.  

 

Ua tsaug rau qhov uas koj tau los nrog peb koom tes nyob hauv koj tus me nyuam txoj kev 

kawm ntawv. 

 

Sau npe, 

 

Dr.  Carly Baker, Tus Thawj Tswj Hwm Ntawm Koog Tsev Kawm Ntawv 

 

https://www.bccs286.org/our-district/departments/communication

